
 

  

ᐱᓕᕆᔪᓐᓇᕐᓂᖓᓂ ᐊᒻᒪ ᓱᓐᓂᐅᒪᓂᖅ 

ᓱᓐᓂᐅᒪᓂᖅ (ᖃᐅᔨᒪᔭᐅᖕᒥᔪᖅ ᐱᓕᕆᐊᒃᓴᒥᓂ 
ᐱᓕᕆᔪᓐᓇᕋᔭᙱᓐᓂᖓᓂ/ᐃᖅᑲᓇᐃᔭᕐᓂᕐᒧᑦ) ᐱᑎᑕᐅᔪᒧᑦ ᑕᖃᒪᔪᕐᒥ 
ᓇᒥᑐᐃᓐᓇᖅ ᐃᖅᑲᓇᐃᔭᕐᕕᒋᔭᐅᔪᒥ ᐊᖏᕐᔪᐊᖅᑐᒥ 
ᖃᓄᐃᓕᐅᕐᓂᖃᕈᓐᓇᕐᓂᖓᓂ ᓱᓐᓂᖅᓯᒪᔪᑐᐊᖑᙱᑦᑐᒥ ᐱᓕᕆᔨᐅᔪᒥ, 
ᑭᓯᐊᓂ ᐃᖅᑲᓇᐃᔭᖃᑎᒥᓄᑦ, ᐊᖓᔪᖅᑳᖓᓄᑦ, ᐊᒻᒪ 
ᐃᖅᑲᓇᐃᔭᖅᑎᖁᑎᓕᖕᒧᑦ. 

ᐃᖅᑲᓇᐃᔭᖅᑎᖁᑎᓖᑦ ᓇᓗᓇᐃᖅᓯᔭᕆᐊᖃᖅᐳᑦ ᑕᒪᕐᒥᒃ 
ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᕈᓐᓇᕐᓂᖏᓐᓂ ᐊᑦᑕᓇᙱᑦᑎᐊᕐᓂᐅᔪᒥ. 
ᑖᒃᑯᐊ ᐃᓚᒋᔭᐅᓪᓗᑎ ᐊᐅᓚᑦᑎᓂᕐᒥ ᐅᓗᕆᐊᓇᕐᓂᐅᔪᒥ ᓱᓐᓂᐅᒪᓂᕐᒧᑦ 
ᑕᖃᒪᔪᕐᒧᑦ ᐅᕘᓇ ᐊᑐᐊᒐᖅᑎᒍᑦ ᐊᒻᒪ ᐱᐅᓯᖏᓐᓂᑦ. 

ᑭᓱᑦ ᐱᑎᑦᑎᓲᖑᕙᑦ ᑕᖃᒪᔪᕐᒥ? 
ᐃᓱᒪᒧᑦ ᐊᒻᒪᓗ/ᐅᕝᕙᓘᓐᓃᑦ ᑎᒥᒧᑦ ᑕᑯᓗᐊᕐᓂᖅ ᐱᑎᑦᑎᔪᓐᓇᖅᐳᖅ 
ᑕᖃᒪᔪᕐᒥ ᐊᒻᒪ ᑐᕌᖅᑎᑦᑎᓗᓂ ᑐᙵᕕᖃᑦᑎᐊᙱᑦᑐᒥ 
ᐃᓱᒪᓕᐅᕆᓂᕐᒥ ᐊᒻᒪ ᐱᐅᙱᑦᑐᒥ ᑎᒥᒧᑦ ᐃᓗᐊᖅᓯᔾᔪᑎᓂᑦ. ᑕᖃᒪᔪᖅ 
ᐱᑎᑦᑎᑐᐃᓐᓇᕆᐊᖃᖅᐳᖅ ᐃᖅᑲᓇᐃᔭᕐᕕᖕᒥ ᐱᕐᕈᓗᐊᕿᓂᐅᔪᒥ 
ᐱᑎᑦᑎᔪᓐᓇᖅᑐᒥ ᐋᓐᓂᕐᓂᐅᔪᒥᑦ ᑐᖁᒧᓪᓘᓐᓃᑦ. ᐱᑎᑦᑎᓂᐅᔪᑦ 
ᑕᖃᒪᔪᕐᒥ: 

• ᓯᓂᖕᓂᑭᓗᐊᖅᑐᒥ 
• ᐅᖓᕙᕆᐊᖅᑐᓄᑦ ᐃᖅᑲᓇᐃᔮᒧᑦ ᐃᑲᕐᕋᓂᑦ 
• ᐊᒃᓱᕈᕐᓇᖅᑐᓂ ᐃᖅᑲᓇᐃᔮᒧᑦ ᐱᓕᕆᐊᒃᓴᓂᑦ 
• ᐊᒃᓱᕈᕐᓇᖅᑐᓂ ᐃᓱᒪᒧᑦ ᐅᕝᕙᓘᓐᓃᑦ ᑎᒥᒧᑦ ᖃᓄᐃᓕᐅᕐᓂᐅᔪᓂᑦ 
• ᓂᕆᐅᓯᖃᑦᑎᐊᖃᑦᑕᙱᓐᓂᕐᒧᑦ 
• ᐊᒃᓱᕈᕐᓇᖅᑐᖅᓯᐅᕐᓂᕐᒧᑦ ᐊᖏᕐᕋᓂ ᐃᖅᑲᓇᐃᔭᕐᕕᖕᒥᓪᓘᓐᓃᑦ 
• ᐊᐅᓪᓛᕐᓂᖅ 
• ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᑲᐅᙱᓕᐅᕈᑕᐅᔪᓂᑦ 
• ᐋᓐᓂᐊᖃᕐᓇᙱᑦᑐᓕᕆᓂᖅ ᐊᑲᐅᙱᓕᐅᕈᑕᐅᔪᓂᑦ 
• ᐃᓅᓕᓴᐅᑎᑦ 
• ᐋᖓᔮᕐᓇᖅᑐᓂ ᐊᑐᓗᐊᖃᑦᑕᕐᓂᐅᔪᑦ 

ᐅᓗᕆᐊᓇᕐᓂᐅᔪᑦ ᑕᖃᒪᔪᕐᒥ 
• ᐃᓱᒪᓕᐅᖃᑦᑕᖅᓯᒪᑦᑎᐊᙱᓐᓂᖅ 
• ᐱᐅᙱᑦᑐᒥ ᑎᒥᒧᑦ ᐃᓗᐊᖅᓯᔾᔪᑏᑦ 
• ᓱᒃᑲᐃᒡᓕᒋᐊᖅᑐᒥ ᐅᐸᓗᖓᐃᔪᕋᓐᓇᕐᓂᕐᒧᑦ 
• ᐊᖏᒡᓕᒋᐊᕐᒃᑐᒥᑦ ᐳᐃᒍᑐᓂᕐᒥ 
• ᓇᐃᑦᑐᒥ ᐅᔾᔨᖅᓱᕈᓐᓇᕐᓂᕐᒧᑦ 
• ᐃᖅᑯᒪᔪᓐᓇᐃᓪᓕᓂᐅᔪᒥ 
• ᑐᓴᐅᒪᖃᑦᑕᐅᑎᓂᕐᒧᑦ ᐊᔪᙱᓐᓃᑦ ᐱᐅᙱᑉᐹᓪᓕᕐᓗᑎᒃ 
• ᐊᑯᓂᐅᔪᒥ ᑕᖃᒪᓂᖅ ᐱᑎᑦᑎᔪᒥ ᒪᒥᔪᐃᑦᑐᕐᒥ ᐋᓐᓂᐊᖃᕐᓇᐅᔪᓂ 

ᖃᓄᐃᓐᓂᐅᔪᓂᑦ 

ᓱᓕᒃᑲᓐᓂᖅ, ᑕᖃᒪᓂᖅ ᐊᒻᒪ ᐃᒥᐊᓗᒃ ᑕᑯᒃᓴᐅᑎᑕᐅᓯᒪᕗᑦ 
ᐊᔾᔨᐸᓗᖏᓐᓂ ᐊᒃᑐᐃᓂᖃᕐᓂᖃᓲᖑᕗᑦ ᐃᓄᖕᓄᑦ. 

ᖃᓄᖅ ᓇᓗᓇᐃᖅᓯᓂᕐᒥ ᑕᖃᒪᔪᕐᒥ 
• ᐸᕖᓴᕋᐃᓪᓗᓂ 
• ᒥᒃᖠᒋᐊᖅᑐᒥ ᓴᖅᑭᑎᑦᑎᓂᐅᔪᒥ ᐊᒻᒪ ᐱᓕᕆᑦᑎᐊᕐᓂᑦᒧᑦ 
• ᓂᐊᖁᖓ ᑲᑕᖓᒐᔪᓘᓂ ᐊᒻᒪ ᐊᐃᑦᑕᐅᕐᓂᖅ 
• ᐃᖅᑯᒪᓇᓱᐊᒡᒐᖅᑐᖅ 
• ᐊᒃᓱᕈᕐᓗᓂ ᑕᐅᑐᒃᑕᑐᐊᖃᑲᐃᓐᓇᕋᓱᐊᕐᓂᕐᒧᑦ ᐊᒻᒪ 

ᐊᑲᐅᙱᓕᐅᕈᑕᐅᔪᓂ ᐋᖅᑭᒃᓯᓂᕐᒧᑦ 
• ᑕᒻᒪᒐᔪᖕᓂᖅᓴᐅᓗᓂ 
• ᐊᑲᐅᙱᓕᐅᕈᑎᖃᕐᓗᓂ ᐃᖅᑲᐃᓂᕐᒧᑦ ᐃᓱᒪᒋᖅᑲᐅᔭᖏᓐᓂ, 

ᐅᖃᓪᓚᖕᓂᐅᓚᐅᖅᑐᓂ ᐊᒻᒪ ᖃᓄᐃᓕᐅᕐᓂᐅᔪᓂ ᐱᖅᑲᐅᔪᓄᑦ 
ᐅᐊᑦᑎᐊᕈᓵᑯᓗᖕᒥ 

• ᓂᑲᓪᓗᖓᓂᖅ 
• ᓂᕆᓂᖃᕈᒪᑦᑎᐊᙱᑦᑐᖅ 

 

ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ 

ᐃᖅᑲᓇᐃᔭᖅᑎᖁᑎᓕᑦ ᐊᒻᒪᓗ ᑲᒪᔨᐅᔪᑦ 
ᒪᓕᒃᑐᒥ ᓄᓇᑦᓯᐊᕐᒥ (NWT) ᐊᒻᒪ ᓄᓇᕗᒻᒥ (NU) 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᑦ, “ᑕᒪᕐᒥᑦ ᐃᖅᑲᓇᐃᔭᖅᑎᖁᑎᓕᑦ 
ᑲᔪᓯᑎᑦᑏᓐᓇᕐᓂᐊᖅᐳᑦ ᐱᓕᕆᕝᕕᖓᓐᓂ ᐱᓕᕆᓂᐅᔪᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓄᖕᓂ 
ᐱᓕᕆᕝᕕᐅᔪᒥ ᐅᓗᕆᐊᓇᖅᑐᒦᑦᑕᐃᓕᒪᑎᑕᐅᓂᖏᓐᓂ; ᐱᓕᕆᓂᐅᔪᓂᑦ 
ᑕᒪᒃᑭᓂ ᓈᒻᒪᒃᑐᓂ ᐅᔾᔨᖅᓱᑦᑎᐊᕐᓂᐅᔪᓂ ᐊᒻᒪᓗ ᐱᓕᕆᓗᑎᒃ ᑕᒪᕐᒥᒃ 
ᓈᒻᒪᒃᑐᓂ ᓇᓗᓇᐃᖅᓯᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑕᒪᕐᒥᒃ ᐃᓄᖕᓄᑦ ᑕᐃᑲᓃᑦᑐᓂ ᐱᓕᕆᕝᕕᐅᔪᒥ.” 

 



 

  

ᐱᓕᕆᔪᓐᓇᕐᓂᖓᓂ ᐊᒻᒪ ᓱᓐᓂᐅᒪᓂᖅ 

ᐊᐅᓚᑦᑎᓂᕐᒥ ᑕᖃᒪᔪᕐᒥ ᐃᓚᖃᖅᐳᖅ, ᑭᓯᐊᓂ ᑭᒡᓕᖃᕐᓇᓂ: 

• ᑐᓂᓯᓂᕐᒥ ᓈᒻᒪᒃᑐᒥ ᑕᖃᐃᖅᓯᕐᓂᐅᔪᒥ ᐃᖅᑲᓇᐃᔭᕐᓂᕐᒥ; 
• ᐱᕙᓪᓕᐊᑎᑦᑎᓂᕐᒥ ᐊᒻᒪ ᓇᐅᑦᑎᖅᓱᕐᓂᕐᒥ ᐱᓕᕆᓂᕐᒧᑦ 

ᐱᓕᕆᔾᔪᓯᐅᔪᓂᑦ ᒥᒃᖠᒋᐊᖅᑎᑦᑎᔪᒥ ᐅᓗᕆᐊᓇᕐᓂᐅᔪᒥ 
ᑕᖃᒪᓂᕐᒧᑦ; 

• ᑐᓂᓯᓗᓂ ᐅᖃᖃᑎᖃᕐᓂᐅᔪᒥ, ᐅᖃᐅᓯᒃᓴᓂ, ᐃᓕᓴᐃᓂᕐᓂ ᐊᒻᒪ 
ᐱᓕᒻᒪᒃᓴᕐᓂᐅᔪᒥ ᐅᓗᕆᐊᓇᕐᓂᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ 
ᖃᓄᐃᙱᑦᑎᐊᕐᓂᐅᔪᒧᑦ ᐃᖅᑲᓇᐃᔭᖅᑎᓄᑦ ᐱᓕᕆᓲᓂ 
ᐊᓯᐊᒎᖅᑐᒥ ᐱᓕᕆᓂᐅᔪᒥᑦ, ᐅᖓᕙᕆᐊᖅᓯᒪᔪᓄᑦ ᐃᑲᕐᕋᓂᑦ, 
ᐅᕝᕙᓘᓐᓃᑦ ᖃᐃᖁᔭᐅᑐᐃᓐᓇᕆᐊᖃᖅᑐᒥ ᐃᖅᑲᓇᐃᔭᕐᓂᕐᒧᑦ. 

ᓴᓇᔩᑦ 
ᒪᓕᒃᑐᒥ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᑦ, 
“ᑕᒪᕐᒥᑦ ᓴᓇᔨᐅᔪᖅ ᐃᖅᑲᓇᐃᔭᖅᑎᑕᐅᔪᑦ ᑲᑎᙵᓂᖃᖅᑐᒥᓪᓘᓐᓃᑦ 
ᐱᓕᕆᕝᕕᖕᒥ ᐃᒪᐃᑦᑕᕆᐊᖃᖅᐳᖅ, ᐊᑯᓂᐅᓂᖓᓂ 
ᐃᖅᑲᓇᐃᔮᖃᕐᓂᖓᓂ, ᓇᐅᒃᑯᓕᒫᖅ ᐅᔾᔨᖅᓱᕐᓂᕐᒥᑦ ᐊᖑᑦ ᐊᕐᓇᕐᓘᓐᓃᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ ᐊᓯᖏᓐᓂᒃ ᑕᐃᑲᓂ ᐱᓕᕆᕝᕕᖕᒥ.” 

ᑖᒃᑯᐊ ᐃᓚᒋᔭᐅᓪᓗᑎ: 

• ᐊᑐᕐᓗᒍ ᓄᖅᑲᖓᓂᕆᔭᖓᓂ ᐃᖅᑲᓇᐃᔭᕐᓂᕐᒧᑦ ᑕᖃᐃᖅᓯᕐᓗᓂ 
ᐊᒻᒪ ᑕᖃᐃᑦᑎᐊᕐᓗᓂ ᒪᓕᖕᓂᐊᖅᑐᒧᑦ 
ᐃᖅᑲᓇᐃᔭᕐᕕᒋᓂᐊᖅᑕᖓᓄᑦ; 

• ᐃᑲᔪᕐᓗᓂ ᐃᓕᓯᓂᕐᒧᑦ ᐱᓕᕆᓂᕐᒧᑦ ᐱᓕᕆᔾᔪᓯᐅᔪᓂᑦ 
ᒥᒃᖠᒋᐊᖅᑎᑦᑎᔪᒥ ᐅᓗᕆᐊᓇᕐᓂᐅᔪᒥ ᑕᖃᒪᓂᕐᒧᑦ; 

• ᐃᓚᐅᖃᑕᐅᓗᓂ ᐱᓕᒻᒪᒃᓴᕐᓂᐅᔪᒥ ᑐᓂᔭᐅᔪᒥ ᐱᓂᕐᒧᑦ 
ᑐᑭᓯᐅᒪᓂᖃᕐᓂᕐᒧᑦ ᑕᖃᒪᔪᕐᒥ; 

• ᐃᓕᓴᖅᓯᓂᖅ ᐊᒻᒪ ᐅᓂᒃᑳᕆᓂᖅ ᐊᐅᓚᑦᑎᔨᐅᔪᒧᑦ 
ᑲᒪᔨᐅᔪᒧᓪᓘᓐᓃᑦ ᑕᑯᒃᓴᐅᓂᐅᔪᓂ ᑕᖃᒪᔪᕐᒧᑦ 
ᐱᑎᑦᑎᑐᐃᓐᓇᕆᐊᖃᖅᑐᒥ ᐃᒻᒥᓂᒃ ᐊᓯᖏᓐᓂᓪᓘᓐᓃᑦ 
ᐅᓗᕆᐊᓇᕐᓂᐅᔪᒧᑦ; 

• ᐱᑦᑕᐃᓕᒪᓂᖅ ᖃᓄᐃᓕᐅᕐᓂᐅᔪᓂᑦ ᐅᕝᕙᓘᓐᓃᑦ 
ᐃᓕᖅᑯᓯᖃᕐᕕᐅᔪᓄᑦ ᐃᑲᔪᖅᓱᐃᔪᓐᓇᖅᑐᒥ ᑕᖃᒪᔪᕐᒧᑦ. 

 

ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ 
ᒪᓕᒃᑐᒥ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᑦ, 
“ᐱᓕᕆᐊᒃᓴᐅᔪᑦ ᑲᑎᒪᔨᕋᓛᖑᔪᓄᑦ ᐃᖅᑲᓇᐃᔭᕐᕕᐅᔪᒥ 
ᐃᓚᐅᖃᑕᐅᔭᕆᐊᖃᖅᐳᑦ ᓇᓗᓇᐃᖅᓯᓂᐅᔪᒥ ᐊᒻᒪ ᐊᐅᓚᑦᑎᓂᐅᔪᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐅᓗᕆᐊᓇᕐᓂᐅᔪᓄᑦ; ᖁᕝᕙᖅᓴᐃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᐅᔪᓄᑦ.” 

ᑖᒃᑯᐊ ᐃᓚᒋᔭᐅᓪᓗᑎ: 

• ᓇᓗᓇᐃᖅᓯᓂᖅ ᑕᒪᕐᒥᒃ ᐅᓗᕆᐊᓇᖅᑐᒥ ᐊᐅᓚᑕᐅᓂᖓᓐᓂ 
ᐱᐅᓯᖏᓐᓂᑦ ᑕᖃᒪᔪᕐᒧᑦ ᐱᕙᓪᓕᐊᑎᑕᐅᓂᖏᓐᓂ ᐊᒻᒪ 
ᒪᓕᒃᑕᐅᓗᑎᒃ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪ ᓴᓇᔨᐅᔪᓄᑦ. 

• ᑐᓂᓯᓗᑎᒃ ᐊᑐᖁᔭᐅᓇᔭᖅᑐᓂ ᐊᑐᐊᒐᕐᓄᑦ ᐊᒻᒪ ᐱᐅᓯᖏᓐᓄᑦ 
ᐋᖅᑭᒋᐊᖅᓯᓂᐅᔪᓂ ᐃᑲᔪᕐᓂᐊᖅᑐᒥ ᒥᒃᖠᒋᐊᖅᑎᑦᑎᓂᕐᒧᑦ 
ᐅᓗᕆᐊᓇᕐᓂᖓᓂ ᑕᖃᒪᔪᕐᒧᑦ. 

 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖅ 

ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᑦ, ᐃᓚᖓ 2.01-2.07, ᐃᑲᕐᕋᕆᔭᑦ ᓴᓇᓂᕐᒧᑦ 
 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᑦ, ᐃᓚᖓ 86, ᐊᓯᐊᒎᖅᑐᓂ ᐃᖅᑲᓇᐃᔭᕐᓂᐅᔪᓂ ᐊᒻᒪ 
ᐊᒃᓱᕈᕈᕋᓱᐊᖏᓐᓇᕐᓂᕐᒧᑦ ᐊᒻᒪ ᐊᒃᓱᕉᓴᓗᐊᕐᓂᕐᒧᑦ ᐊᒻᒪ ᐃᓚᖓ 35.1, 
ᓱᓐᓂᐅᒪᓂᖅ 
 

ᓇᑭᙶᕐᓂᐅᔪᑦ 

https://safetyalliancebc.ca/the-dangers-of-fatigue-in-the-workplace 

http://safetytoolboxtopics.com/comments-on-toolbox-topics/432-identifying-
fatigue.html 

http://1h852z2fwxmt3h656s3fswmy.wpengine.netdna-cdn.com/wp-
content/uploads/2012/04/model-fatigue-management-policy.pdf 

https://www.ccohs.ca/oshanswers/psychosocial/fatigue.html 

https://safetyalliancebc.ca/the-dangers-of-fatigue-in-the-workplace
http://safetytoolboxtopics.com/comments-on-toolbox-topics/432-identifying-fatigue.html
http://safetytoolboxtopics.com/comments-on-toolbox-topics/432-identifying-fatigue.html
http://1h852z2fwxmt3h656s3fswmy.wpengine.netdna-cdn.com/wp-content/uploads/2012/04/model-fatigue-management-policy.pdf
http://1h852z2fwxmt3h656s3fswmy.wpengine.netdna-cdn.com/wp-content/uploads/2012/04/model-fatigue-management-policy.pdf
https://www.ccohs.ca/oshanswers/psychosocial/fatigue.html

